IoT rancak industri pasca COVID-19

Kuala Lumpur: Malaysia perca-
ya tumpuan terhadap Internet
Kebendaaan (IoT) dapat mem-
bantu merancakkan pembangu-
nan industri pasca COVID-19 da-
lam sesebuah blok ekonomi.

Perdana Menteri, Tan Sri Mu-
hyiddin Yassin, berkata beliau
yakin teknologi itu boleh men-
jadi kunci pendorong kepada
transformasi ekonomi global.

“Malaysia percaya bahawa IoT
adalah industri yang pesat mem-
bangun yang dapat merangsang
ekonomi negara anggota. Kami
yakin, ia akan menjadi pemacu
utama dalam mengubah ekonomi
global pasca pandemik.

“Pada masa ini, Malaysia se-
cara aktif menerapkan industri
berasaskan IoT seperti e-dagang,
analisis data raya, kecerdasan
buatan (AI), rantaian blok dan
automasi,” katanya ketika beru-
cap pada Sidang Kemuncak Kum-
pulan Lapan Negara Membangun
(D8) Ke-10 yang diadakan secara
maya, semalam.

Berkongsi apa yang sedang Ma-
laysia lakukan, Perdana Menteri
berkata, kerajaan baru-baru ini
mengumumkan Pelan Halatuju
Transformasi Digital yang mem-
fokuskan pelan tindakan untuk

memperluas serta menambah
baik kesalinghubungan digital.
Muhyiddin menjelaskan, pe-
laksanaan Jalinan Digital Nega-
ra (JENDELA) berjumlah
AS$12.7 bilion (RM52.5 bilion) ba-
kal menjadi platfrom untuk men-
capai aspirasi dengan memper-
cepat kesalinghubungan digital
negara melalui penggunaan ak-
ses internet mudah alih, gentian
dan tetap, sekali gus membuka
jalan kepada pelaksanaan 5G.
“Kami percaya ia akan men-
dorong penggunaan teknologi
dan transfromasi digital. Ini per-
lu sebagai trajektori ekonomi ne-
gara,” katanya sambil menam-
bah, Malaysia juga mengakui Re-
volusi Industri 4.0 (IR 4.0) akan

mempercepatkan  pertumbuhan
ekonomi negara.
Menerusi  inisiatif teknologi

IR 4.0, beliau berkata, kerajaan
memperkenalkan Malaysia 5.0
dengan matlamat untuk mena-
ngani  kebolehcapaian  digital,
pemasukan kewangan, produk-
tiviti dan pertumbuhan melalui
fintech, rantaian blok dan Al.
“Kami yakin ia akan menyum-

bang kepada ekonomi digital dan
lebih mampan serta menjadi an-
jakan ekonomi. Sebagai strategi
jangka panjang, kerajaan saya ki-
ni bekerja rapat dengan kolej dan
universiti.

“Tujuannya  adalah  untuk
membantu kolej dan universiti
menghasilkan graduan yang ber-
sedia dan relevan untuk industri
ICT (teknologi komunikasi dan
maklumat), pengenalan lebih to-
pik yang relevan seperti IoT dan
Analisis Data Raya ke dalam su-
katan pelajaran,” katanya.

Perdana Menteri juga mene-
gaskan, Malaysia akan berkongsi
pengalaman dengan negara ang-
gota D8 bagi menghasilkan pen-
dekatan bersama untuk mengha-
rungi landskap global pasca-CO-
VID-19.

Katanya, negara anggota si-
dang kemuncak berkenaan juga
boleh mencergaskan semula eko-
nomi menerusi pemerkasaan be-
lia dari segi kemahiran digital
dan memanfaatkan perniagaan,
keusahawanan digital.

Sambil meminta negara ang-
gota D8 supaya bekerjasama da-

lam menangani impak pandemik
COVID-19 secara kolektif, beliau
berkata, wujud keperluan men-
desak untuk kerjasama bagi
mempercepat pembangunan dan
pengeluaran vaksin serta men-
jamin akses sama rata kepada
keperluan berkenaan.

Muhyiddin turut mengusulkan
pengiktirafan sijil vaksinasi CO-
VID-19 timbal balik yang akan
mempercepat pembukaan semu-
la sektor paling teruk terjejas
dan menegaskan, program kesi-
hatan dan perlindungan sosial
yang tepat pada masa, memper-
mudah negara anggota mengu-
rangkan impak wabak berkena-
an.

Sementara itu, Perdana Men-
teri berkata, golongan belia sen-
tiasa terbabit memainkan pera-
nan bersama-sama atau menjadi
perhatian kerajaan dalam pem-
bangunan negara, terutama da-
lam sektor teknologi, kandungan
digital, pertanian dan pendidi-
kan.

Katanya, Malaysia berbangga
kerana bakat yang dimiliki belia
sentiasa dimanfaatkan kerajaan

dalam ketiga-tiga sektor yang
memiliki masa depan cerah.

“Belia dan teknologi, beberapa
minggu lalu, kerajaan saya me-
lancarkan program direka khas
untuk memperkasa belia Mala-
ysia yang terkesan secara lang-
sung angkara pandemik. New
Gen Entrepreneur Online Boo-
tcamp adalah program latihan
dan bimbingan perniagaan be-
rasaskan teknologi untuk usaha-
wan belia. Saya yakin ia akan
memberi manfaat kepada belia
Malaysia dalam jangka panjang.

“la adalah salah satu daripada
insiatif di bawah kerajaan ber-
jumlah AS$4.8 bilion (RM19.86 bi-
lion) untuk pakej rangsangan pe-
mulihan pasca pandemik,” ka-
tanya lagi.

Menjelaskan mengenai belia
dan kandungan digital, Muhyi-
ddin berkata, ia adalah industri
yang akan muncul dan menon-
jolkan nilai sebagai kesan digi-
talisasi sehingga menarik perha-
tian golongan itu dengan indus-
tri kreatif digital yang merang-
kumi animasi, filem dan permai-
nan video adalah bukti ia boleh
menjadi penyumbang serta pe-
macu ketara untuk negara.

“Kami mempunyai gabungan
bakat untuk animasi dan indus-
tri kandungan kreatif. Mereka
mempunyai akses yang boleh
membantu pereka tempatan me-
masarkan kandungan mereka ke-
pada khalayak global,” katanya.

Menyentuh peranan belia da-
lam sektor pertanian, Perdana
Menteri menegaskan, pembabi-
tan golongan itu menampakkan
peningkatan berikutan peruba-
han pemikiran dalam kalangan
generasi muda bahawa sektor
pertanian mempunyai jaminan
pada masa depan.

